MINUTI

KAMRA TAD-DEPUTATI

IL-ĦDAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 39

L-Erbgħa, 2 ta’ Novembru 2011

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fl-4:06 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Ministru tal-Finanzi, l-Ekonomija u Investiment), l-Onor. Austin Gatt (Ministru għall-Infrastruttura, Trasport u Komunikazzjoni); l-Onor. Robert Arrigo, l-Onor. Evarist Bartolo, l-Onor. Helena Dalli u l-Onor. Philip Mifsud kienu preżenti.

Preżenti wkoll kien hemm is-Sur Anthony Mifsud, Awditur Ġenerali, s-Sur Charles Deguara, Deputat Awditur Ġenerali u Dr. Donatella Frendo Dimech mill-Uffiċċju tal-Avukat Ġenerali.

TALBA

L-Iskrivana qalet it-talba.

SMIGĦ TAX-XHIEDA IN KONNESSJONI MAR-REPORT BY THE AUDITOR GENERAL - ENEMALTA CORPORATION TENDER FOR GENERATING CAPACITY (GN/DPS 8/2006)

Dawn il-persuni taw ix-xiehda tagħhom bil-ġurament quddiem il-Kumitat:

i. Is-Sur Richard Cachia Caruana, Rappreżentat Permanenti ta’ Malta għall-Unjoni Ewropea;
ii. Is-Sur Michael Fenech Adami;
iii. Is-Sur Joseph Rizzo, ex aġent ta’ BWSC;
iv. Mr Martin Kok Jensen, rappreżentant ta’ BWSC;
v. Is-Sur Vincent Grech, Membru tal-Kumitat tal-Kuntratti li aġġudika t-tender;
vi. Is-Sur Lino Delicata, Membru tal-Kumitat tal-Kuntratti li aġġudika t-tender;
vii. Is-Sinjura Mary Doris Aquilina, Membru tal-Kumitat tal-Kuntratti li aġġudika t-tender;
viii. Il-Perit Joseph Mizzi, Membru tal-Kumitat tal-Kuntratti li aġġudika t-tender; 

ix. Is-Sur Oliver Vassallo, Membru tal-Kumitat tal-Kuntratti li aġġudika t-tender;
x. Is-Sur Vincent Camilleri, Membru tal-Kumitat tal-Kuntratti li aġġudika t-tender;
xi. Il-Perit Joseph Borg Grech, Membru tal-Kumitat tal-Kuntratti li aġġudika t-tender; 
xii. Is-Sur Martin Seychell, ex Direttur tal-Ambjent tal-MEPA;
xiii. Is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment;
xiv. Is-Sur Karl Fabri, Typeset Ltd; u 
xv. L-Onor. Jesmond Mugliett, MP.
Is-Sur Francis Attard, Direttur Ġenerali fid-Dipartiment tal-Kuntratti u Membru tal-Kumitat tal-Kuntratti li aġġudika t-tender, kien skużat minħabba raġunijiet mediċi u kien diġà ippreżenta ċertifikati mediċi.

Skont is-setgħat mogħtija mill-Ordinanza dwar il-Privileġġi u s-Setgħat tal-Kamra tad-Deputati u mill-Ordnijiet Permanenti tal-Kamra, iċ-Chairman ta dawn l-istruzzjonijiet:

i. fuq talba tal-Onor. Evarist Bartolo, is-Sur Richard Cachia Caruana, Rappreżentat Permanenti ta’ Malta għall-Unjoni Ewropea, kellu jibgħat lill-Kumitat kopja tal-korrispondenza li kien hemm mal-Kummissjoni Ewropea fejn titkellem dwar it-tibdil tal-legal notice tal-2002; (Dok. 70)
ii. fuq talba tal-Onor. Evarist Bartolo, is-Sur Joseph Rizzo, ex aġent ta’ BWSC, kellu jibgħat lill-Kumitat kopja tal-korrispondenza li għaddiet bejn il-kumpanija Associated Supplies Limited (ASL) u BWSC fis-sena 2005; u 

iii. fuq talba wkoll tal-Onor Evarist Bartolo, is-Sur Martin Kok Jensen, rappreżentant ta’ BWSC, intalab jibgħat lill-Kumitat kopja tal-korrispondenza li għaddiet bejn BWSC u s-Sur Joseph Mizzi bejn Ġunju 2006 u Mejju 2009 qabel ma dan tal-aħħar ġie appuntat aġent ta’ BWSC.

Is-Sur Joseph Rizzo ippreżenta lill-Kumitat stqarrija, liema stqarrija ġiet moqrija u wara, iffirmata mill-istess Sur Rizzo.  Il-Kumitat ġie sospiż sakemm jiġi deċiż jekk domanda li saret mill-Onor. Austin Gatt lis-Sur Rizzo kenitx tista’ ssir.  Wara diskussjoni qasira bejn il-Membri tal-Kumitat u r-rappreżentata mill-Uffiċċju tal-Avukat Ġenerali kien deċiż li d-domanda setgħet issir. (Dok. 71)
Wara li s-Sur Rizzo reġa’ ġie msejjaħ lura fil-Kamra u ġiet magħmula lilu d-domanda, hu baqa’ ma tax ir-risposta.  L-Onor. Austin Gatt qal li filwaqt li ma kienx se jinsisti dak il-ħin għat-tweġiba kien se jirriżerva d-dritt li jinsisti aktar tard.

Il-Kumitat kien sospiż fis-6:00 p.m. u rriżuma fit-7:52 p.m. f’liema ħin il-Membri tal-Kumitat attendew is-Seduta Plenarja li fiha kien qed jiġi kkommemorat għeluq id-disgħin sena mill-ewwel seduta tal-Assemblea Leġislattiva u s-Senat Malti wara l-għoti tal-Kositituzzjoni Amery-Milner fl-1921.
L-Onor. Tonio Fenech, Ministru tal-Finanzi, l-Ekonomija u Investiment qiegħed fuq il-Mejda tal-Kumitat kopja tar-rapport intitolat “The Estimation of Economic Costs of Operation of the Delimara Extension Power Station Equipment Using Different Types of Fuel” magħmul minn Cubed Consultants Ltd. u sottomess mill-Enemalta fil-kuntest tal-applikazzjoni għall-IPPC Operating Permit għall-estensjoni ta’ Delimara Power Station.  (Dok. 67)
Fit-8:05 p.m. iċ-Chairman aġġorna l-Kumitat għal data u b’aġenda li kellha tiġi komunikata aktar tard.

